Տ Ե Ղ Ե Կ Ա Ն Ք
Հայաստանի Հանրապետության կառավարության «Հայաստանի Հանրապետության կառավարության 2003 թվականի հունվարի 16-ի N 66-Ն որոշման մեջ լրացումներ կատարելու մասին» որոշման նախագծի կապակցությամբ առաջարկությունների և դիտողությունների վերաբերյալ
	Դիտողության կամ առաջարկության բովանդակությունը
	Հիմնավորում

	Հայաստանի Հանրապետության արդարադատության նախարարության

	1. 1-ին կետի 1-ին ենթակետի «ա.» պարբերությունում «ծավալով» բառից հետո «և» շաղկապն անհրաժեշտ է փոխարինել «ու» շաղկապով` նկատի ունենալով Հայաստանի Հանրապետության կառավարության 2003 թվականի հունվարի 16-ի թիվ 66-Ն որոշման պահանջները: Միաժամանակ կետն ամբողջությամբ անհրաժեշտ է խմբագրել համապատասխանեցնելով «Բարեգործության մասին» ՀՀ օրենքի 18-րդ հոդվածի պահանջներին, որով հստակ սահմանվում են հաշվետվությունները տալու ժամկետները, ինչպես նաև հաշվատվությունների բովանադակութունը: Գտնում ենք նաև, որ հաշվետվությունները պետք է տրվեն առավել մանրակրկիտ: Մասնավորա​պես հստակ պետք է նշվեն բարեգործական նպատակով բաշխված գույքի քանակը, դրանք ստացողները, ստացած գույքի կազմը, ժամկետներն ու վայրը, ինչպես նաև գույքը բաշխող անձի տվյալները:

2. 1-ին կետի 1-ին ենթակետի «ա.» և «բ.» պարբերությունների համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 6‑րդ մասի պահանջներին, որի համաձայն իրավական ակտերի պարբերու​թյունները տեքստից բաժանվում են միջակետով:

3. Նախագծով հաստատվող Ձև 1, Ձև 2 և Ձև 3-ն անհրաժեշտ է ձևակերպել հավելվածի ձևով և նախագծում համապատասխան հղում նախատեսել այդ հավելվածին` նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի 5-րդ մասի պահանջները, որի համաձայն իրավական ակտով հաստատվող առանձին բաղկացուցիչ մասերը` կանոններ կանոնադրություններ, կարգեր, հրահանգ​ներ, պարզաբանումներ պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն ձևակերպվում են հավելվածների տեսքով, իսկ իրավական ակտի համա​պատասխան մասերը պետք է հղում պարունակեն այդ հավելվածներին:

4. Նախագծի Ձև 1-ում «Հասցեն» բառն անհրաժեշտ է փոխարինել “Գտնվելու վայրը” բառերով` նկատի ունենալով Հայաստանի Հանրապետու​թյան քաղաքացիական օրենսգրքի պահանջները:  

5. Նախագծի Ձև 1-ում նախատեսված «Ծանուցումն» ըստ էության ծանոթագրություն է,  ուստի այն անհրաժեշտ է հանել կամ նախատեսել նախագծի առանձին կետի, ենթակետի կամ պարբերության տեսքով` նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները: 

6. Ձև 3-ի 2-րդ կետից անհրաժեշտ է հանել  ՀՀ արդարադատության նախարարի կողմից կազմակերպության գրանցման հետ կապված դրույթ​ները, քանի որ իրավաբանական անձանց գրանցող մարմինը ՀՀ արդարադա​տության նախարարության իրավաբանական անձանց պետական ռեգիստրի գործակալությունն է` նկատի ունենալով «Իրավաբանական անձանց պետա​կան գրանցման մասին» Հայաստանի Հանրապետության օրենքի 3-րդ հոդվածի 2-րդ կետի պահանջները:
	1. Հաշվի է առնվել` «ա.» պարբերությունում «ծավալով» բառից հետո «և» շաղկապը փոխարինվել է «ու» շաղկապով: Իսկ կետն ամբողջությամբ խմբագրելու կարիք չկա, քանի որ Ձձ 3-ում ներկայացված է «Բարեգործու​թյան մասին» ՀՀ օրենքի 18-րդ հոդվածի պահանջներ բավարարող ամբողջ տեղեկությունները:

2. Հաշվի է առնվել:

3. Հաշվի է առնվել:

4. Հաշվի է առնվել:

5. Հաշվի է առնվել:

6. Հաշվի է առնվել:



	Հայաստանի Հանրապետության ֆինանսների նախարարության

	դիտողություններ և առաջարկություններ չկան
	

	Հայաստանի Հանրապետության կառավարությանն առընթեր պետական եկամուտների կոմիտեի 

	1. «ՀՀ կառավարության 2003 թվականի հունվարի 16-ի N66-Ն որոշման մեջ լրացումներ կատարելու մասին» ՀՀ կառավարության որոշման նախա​գծի (այսուհետ` Նախագիծ) հավելվածի ձև N1-ի վերնագրում առաջարկում եմ «Մարդասիրական օգնության և բարեգործական ծրագրերի» բառերը փոխարինել «Բարեգործական ծրագրի» բառերով, քանի որ ներկայացվելիք տեղեկությունները վերաբերվելու են կոնկրետ մեկ ծրագրի, և հոգնակի թվի գործածությունը տվյալ դեպքում տեղին չէ:

2. Նախագծի հավելվածի ձև N1-ի «Ծրագիր իրականացնող կազմակեր​պությանը մատուցված ծառայություններ և (կամ) մատակարարված ապրանքներ»-ի մասին աղյուսակից (աղյուսակ 2) առաջարկում եմ հանել «Ծրագրի իրականացման հիմքը» սյունակը, քանի որ ներկայացվելիք տեղեկությունները վերաբերվելու են կոնկրետ այն նույն բարեգործական ծրագրին, որի իրականացման հիմքը արդեն իսկ նշվել է վերոնշյալ ձև  N1-ի առաջին էջում:  

3. Նախագծի հավելվածի ձև N3-ի վերնագրից առաջարկում եմ հանել «Հաշվետվության» բառը` կրկնությունից խուսափելու նպատակով:

4. Նախագծի հավելվածի ձև N3-ի 7-րդ և 8-րդ կետերը կարծում եմ, որ կարիք ունեն հստակեցման, քանի որ բարեգործական կազմակերպու​թյունների համար ըստ էության կանոնադրական նպատակ է հանդիսանում բարեգործությունը, որի իրականացման վրա ծախսվում են ֆինանսական միջոցների հիմնական մասը: Ուստի հասկանալի չէ ֆինանսական տարում ծախսված միջոցների ու կանոնադրական նպատակների իրականացման համար ծախսված միջոցների տարբերությունը: Միաժամանակ` առաջարկում եմ վերոնշյալ հաշվետվության մեջ ավելացնել նոր կետ` «Կազմակերպչական ծախսեր», որտեղ առանձին կներկայացվեն հաշվետու կազմակերպության կազմակերպչական ծախսերը, ինչպես նաև դրանց տոկոսային հարաբերակցությունը ընդհանուր ծախսերի հետ:
	7. Հաշվի է առնվել:

8. Ներկայացվելիք տեղեկությունները վերաբերվելու են ծրագրի շրջանակներում հաստատված հարակից գործարքներին, որոնց իրականաց​ման հիմքը (հանձնաժողովի համապատասխան որոշման համարը և ամսաթիվը) չի կարող նույնը լինել, ինչ որ ծրագրի իրականացման հիմքը: Ձև N1-ում (աղյուսակ 2) կատարվել է համապատասխան լրամշակում:

9. «Հաշվետվության» բառի կրկնություն չի կարող լինել, քանի որ համապատասխան ձևի վերնագիրը կազմակերպություն կողմից չի նշվելու:

10. Հաշվի է առնվել,  հստակեցվել է:




